
ANNOTATSIYA
Mazkur maqolada mustaqillikdan so‘ng qishloq xo‘jaligidagi o‘zgarishlar, respublika
igtisodiyotida qishloq xo‘jaligining o‘rni va ahamiyati ko‘rib chiqilgan. Vazirlar Mahkamasi
tomonidan qabul qilingan sohaga oid qonunlar, prezidentimizning qaror va farmonlari haqida
ma‘lumotlar berilgan. Bundan tashqari bu sohani rivojlantirish bo‘yicha amalga oshirilgan
islohotlar, qishloq xo‘jaligi rivoji uchun ta‘sir etuvchi omillar yoritib berilgan. Qishloq xo‘jaligidagi
tarmoqlarning kengaytirilishi va ozig-ovqat mahsulotlari miqdorining ko‘payishi mamlakatni
iqtisodiy jihatdan rivojlanishiga olib kelishi ta‘kidlangan.
Kalit so‘zlar: qishloq xo‘jaligi, yalpi ichki mahsulot, galla, igtisodiyot, dehqon, ozig-ovqat
mahsulotlari, eksport.

PA3BUTHME CEJbLCKOI'O XO35IliICTBA B Y3BEKUCTAHE, PEOOPMBI B
CETH

AHHOTANIMSA
B ﬂaHHOﬁ CTaTbC PACCMATPUBAIOTCA U3MCHCHHUS B CCIBCKOM XO3SIHCTBE MOCIE O6peTeHI/I$I
HE3aBUCHUMOCTH, POJIb U 3HAYCHHUC CCIBLCKOI'O XO35I1ICTBA B DKOHOMMUKE peCHY6J'II/IKI/I. B cratbe JaHa
I/IH(I)OpMaI_[I/IH O 3aKOHaX, HNPHUHATBIX Ka6I/IHCTOM MI/IHI/ICTpOB, PCHICHHUAX W YKa3axX Haero
MMpEe3nICHTA. KpOMe TOro, BBIJCJIICHBI pe(l)OpMBI, MMpOBOAUMBIC IUISA PA3BUTHA HaHHOﬁ oTpaciiu,
(paKTOpBI, BJIMAIOIIMEC Ha Pas3sBUTUC CCIILCKOT'O xo3saiicTtBa. bruio OTMCYCHO, 4YTO pacClIUpPCHUC
OTpaCHeﬁ CENBCKOTO XO3dUCTBA U YBCIIMUCHUC KOJHUYCCTBA IMPOAYKTOB IMUTAHUSA HNPUBCACT K

9KOHOMHWYCCKOMY PAa3BUTUIO CTPAHBI.

DEVELOPMENT OF AGRICULTURE IN UZBEKISTAN, REFORMS IN THE
NETWORK
ABSTRACT
This article examines changes in agriculture after independence, the role and importance of
agriculture in the republic's economy. Information is given about the laws adopted by the Cabinet of
Ministers, the decisions and decrees of the president. In addition, the reforms carried out for the
development of this sector, the influencing factors for the development of agriculture are
highlighted. It was noted that the expansion of agricultural sectors and the increase in the amount of
food products will lead to the economic development of the country.
Index Terms: Agriculture, gross domestic product, grain, economy, farmer, food products,
export, modernization.

Dolzarbligi:

O‘zbekiston Respublikasida iqtisodiyotning yirik tarmoqlaridan biri hisoblangan qishloq
xo‘jaligiga katta e‘tibor qaratilgan. Chunki, qishloq xo‘jaligining rivojlanishi bevosita aholi
farovonligini ta’minlaydi. Mamlakatimiz taraqqiyotining yangi bosqichga ko‘tarish vazifasi va
jahonda ozig-ovqat mahsulotlariga talabning oshib borishi agrar sohani tubdan isloh qilishni,
innovatsion va tejamkor texnologiyalarni, investitsiyalarni keng jalb qilishni taqozo etmoqda.

Qishloq xo‘jaligidagi modernizatsiya jarayonlari mamlakatda dehqon va fermerlar
daromadininig oshishiga olib keladi. Shuningdek, yangi ish o‘rinlarining yaratilishi va
unumdorlikning o‘sishiga xizmat qiladi. Respublikamizda ishlab chiqarilayotgan yalpi ichki
mahsulotning salmoqli hissasi shu tarmoqning ulushiga to‘g‘ri keladi. Shu boisdan ham qishloq
xo‘jaligiga e‘tibor kuchaydi. Ayniqsa, mustaqillik yillarida, aholini qishloq xo‘jaligi mahsulotlari
bilan ta‘minlash uchun bu sohaga katta e‘tibor qaratildi.

O‘rganish usullari va o‘rganilganlik darajasi:

Mustaqillik yillarida bu sohani rivojlantirish uchun Respublikadagi Oliy Kengash tomonidan
bir nechta muhim qarorlar qabul qilindi. Misol uchun 1990-yilning 20-iyunida qabul qilingan “Yer
to‘g‘risida”, 1991-yil 19-noyabrda “Davlat tasarrufidan chiqarish va xususiylashtirish to‘g‘risida”,
1992-yil 9-dekabrda “Xo‘jalik jamiyatlari va shirkatlari to‘g‘risida” va shuningdek, 1993-yil 6-
mayida “Yer soligi to‘g‘risida”gi qonunlarni keltirish mumkin. Bu qonunlar bo‘yicha ancha ishlar
amalga oshirildi. Xususan, paxta bilan birgalikda boshqa qishloq xo‘jaligi mahsulotlari
yetishtirishga ruxsat berildi. Respublikada dehqon xo°‘jaliklari va tomorqa yer egalariga ajratilgan
maydonlardan samarali foydalanish, ularning huquqlari va manfaatlarini himoya qilish yo‘lga
qo‘yildi. Bundan asosiy magsad aholining bandligini ta‘minlash va turmush darajasini oshirishdan
iborat. Shuningdek, sohaga oid turli adabiyotlar yaratildi. Masalan, R.X Ergashevning “Qishloq
xo‘jaligi iqtisodiyoti”, S. Ochilov. Sh Ergashevaning “Qishloq va suv xo‘jaligi statistikasi”’, X.B
Shaumarov, S.Y. Islamovning “Qishloq xo‘jaligi mahsulotlarini saglash va birlamchi qayta ishlash
texnologiyasi” kabi adabiyotlarda qishloq xo‘jaligining rivojlanish bosqichlari berilgan.

Tahlil va natijalar:

Hozirgi kunga kelib qgishloq xo‘jaligining barcha tarmogqlariga e‘tibor qaratilmoqda. Shu
sababdan paxta bilan birgalikda boshqa mahsulotlar yetishtirishga keng yo‘l ochilgan. O°zbekiston
mustaqillikning dastlabki paytlarida ozig-ovqat mahsulotlari yetishtirish bo‘yicha ko‘plab
qiyinchiliklarga uchragan. Xususan, SSSR davrida O‘zbekiston hududi asosan paxta mahsuloti

yetishtirishga ixtisoslashgani boshqa mahsulotlarni yetishtirishga imkon bermasdi. Mustaqillikdan
so‘ng aholini 0zig-ovqat mahsulotlari bilan ta‘minlash asosiy vazifalardan etib belgilandi. Ushbu
vazifa izchillik bilan amalga oshirilib takomillashtirib borildi. Ya‘ni, aholi jon boshiga hisoblaganda
2000-yilda go‘sht 34,1 kg.ni tashkil etgan bo‘lsa, 2005-yilga kelib 40,6 kg.ga yetdi[2;79]. Bugungi
kunda respublikamizda yetishtirilayotgan 80 turdan ortiq qishloq xo‘jaligi mahsulotlari dunyoning
60 dan ortiq mamlakatiga eksport qilinmoqda. Bunda meva-sabzavotlar va dukkakli
mahsulotlarning eksport hajmi qariyb 2 barobarga oshgan. Tabiiyki, bunday natijalarga erishishda
mamlakatimizda faoliyat olib borayotgan fermer xo‘jaliklari, agroklasterlar va meva-sabzavotchilik
klasterlarining o‘rni kattadir.

Yana bir ahamiyatli tomoni shundaki, oxirgi yillarda agrar sohani isloh qilish, qishloq
xo‘jaligida mahsulotlar yetishtirishni rag‘batlantirish maqsadida 200 dan ortiq normativ-huquqiy
hujjatlar qabul qilindi. Agrar sohani rivojlantirish, qishloq xo‘jaligi mahsulotlari
yetishtiruvchilarning kafolatli huquqlarini ta’minlash maqsadida tizimli ravishda qonunchilik
hujjatlari takomillashtirilib borilmoqda. Masalan, 2019 yil 23 oktabrdagi PF-5853-sonli
O‘zbekiston Respublikasi qishloq xo‘jaligini rivojlantirishning 2020-2030 yillarga mo‘ljallangan
strategiyasini tasdiglash to‘g‘risidagi farmonga ko‘ra tuprog-iqlim sharoiti, suv ta’minotidan kelib
chiqib, respublikaning barcha tumanlari hududlari muayyan turdagi mahsulotlar yetishtirishga
bosqichma-bosqich ixtisoslashtirilishi belgilandi[1]. Ayni shu farmonda ozig-ovqat xavfsizligini
ta‘minlash bo‘yicha davlat siyosatini ishlab chiqish va joriy etish, dehqonchilik ko‘nikmalarini
shakllantirish ham kiritib qo‘yilgan.

Ahamiyatlisi, mamlakatimiz qishloq xo‘jaligi sohasining o‘ziga xos murakkabligi mavjud.
Mazkur holat e’tiborga olingan holda ushbu sohada faoliyat yuritayotgan ishchi-xizmatchilarning
mashaqqatli mehnatlarini qadrlashga alohida e’tibor qaratildi. Ya‘ni, 2017 yil 25-avgustda
O‘zbekiston Respublikasining “Qishloq xo‘jaligi xodimlari kunini belgilash to‘g‘risida”gi Qonuni
bilan dekabr oyining ikkinchi yakshanbasi qishloq xo‘jaligi xodimlari kuni etib belgilandi[7]. Buni
mamlakatimizda qishloq xo‘jaligini modernizatsiya qilish, ozig-ovqat xavfsizligini ta’minlash,
sohaga bozor munosabatlarini joriy etish borasida keng ko‘lamli islohotlarning ifodasi deb baholash
mumkin.

Birgina misol, 2022-yilning o‘zida fermer xo‘jaliklari va qishloq xo‘jaligi korxonalarining
yerlariga jami 1,5 mln. gektar shundan, asosiy maydonga 523 ming gektar, bog* va tok orasiga 130
ming gektar hamda g‘alladan bo‘shagan takroriy maydonga 830 ming gektar ozig-ovqat ekinlari
ekilgan. Sabzavot mahsulotlari hosildorligini oshirish maqgsadida 23 ming gektar intensiv usulda
sabzavotlar plantatsiya shaklida ekilgan. Bunday mahsulotlar yetishtirishda samarali natija olish
uchun asosiy omil sug‘orish tizimi hisoblanadi. Shu maqgsadda suv tejovchi sug‘orish
texnologiyalarini joriy etish davlat tomonidan rag‘batlantirib kelinmoqda. Shuningdek,
transchegaraviy suv resurslaridan foydalanish masalalari bo‘yicha davlatlararo munosabatlar
rivojlanmoqda. Aynigsa, Markaziy Osiyo mamlakatlari manfaatlari o‘rtasidagi do‘stona muhit
yaratilib, suv resurslarini birgalikda boshqarish mexanizmlari joriy etilmoqda.

Suvni tejaydigan texnologiyalarni joriy qilish bo‘yicha rivojlangan xorijiy davlatlarning
jumladan, Turkiya, Xitoy, Avstraliya, AQSH va boshqa davlatlarning ilg‘or tajribalari qo‘llanilib
kelinmoqda. Bunda respublikamizda tomchilatib, yomg‘irlatib va diskret kabi usullarda sug‘orish,
shuningdek, yerlarni lazer uskunali yer tekislagichlar bilan tekislash texnologiyalarini joriy
qilinmoqda. Ushbu ishlarni tizimli va o‘z vaqtida bajarib borilayotgani suv tanqisligi muammolarini
hal etishga yordam beradi. Shu qatori qishloq xo‘jaligi mahsulotlari yetishtirishda qulayliklar
yaratishga, iqlim barqarorligini ta’minlashga aholini uzluksiz ravishda sifatli va arzon narxdagi
ozig-ovqat mahsuloti bilan ta’minlash imkonini beryapti.

Qayd etish joizki, bundan bir necha yillar ilgari daromad topib, oilasiga nafi tegishi,
xalqimiz dasturxoni to‘kin bo‘lishi uchun fuqarolarimizga yer berilishi haqida o‘ylab ham
ko‘rmaganmiz. 2021-yilda paxta va g‘alladan qisqartirilayotgan yer maydonlarida eksportbop
qishloq xo‘jaligi ekinlari ekishni ko‘paytirish amaliyotga kiritilgan. Shuningdek, aholining keng
qatlamlarini jalb qilish orqali ushbu yerlardan samarali foydalanish tizimi yaratildi. Qishloq
xo0‘jaligi mahsulotlarining eksport salohiyatini oshirish uchun yana bir muhim jihat mahsulotning

jahon standartlari talabiga javob berishi hisoblanadi. Hozirda bu yo‘nalishda ham sezilarli
o‘zgarishlar ko‘zga tashlanmoqda. Shu maqsadda Ko‘plab dehqonlar, fermer xo‘jaliklari va qishloq
xo‘jaligi mahsulotlarini eksporti bilan shug‘ullanuvchi tadbirkorlarga GLOBALG.A.P., Organic,
HACCEP kabi xalqaro sertifikatlar berilishi Yevropa bozorlariga yo‘l ochmoqda[4;168].

Xulosalar:

Xulosa qilib aytganda, rivojlanib borayotgan O°zbekiston sharoitida qishloq xo‘jaligini
tubdan isloh qilish va agrar sohadagi kamchiliklarni bartaraf qilish asosiy vazifamiz bo‘lib turibdi.
Uning natijalari sohaning barqaror o‘sishini ta’minlashga va rivojlanishiga katta hissa qo‘shadi.
Kelgusida bu respublika qishloq xo‘jaligi salohiyatini kengaytirishga yordam beradi va
rejalashtirilganidek, O‘zbekistonni qishloq xo‘jaligi mahsulotlarini yetishtirish va eksport qilish
bo‘yicha jahon yetakchilari bilan yaqinlashtiradi. Yuqoridagi islohotlarni amalga oshirish qishloq
xo‘jaligi ishlab chiqaruvchilarining moliyaviy ahvolini mustahkamlash, yerlardan samarali
foydalanishni rag‘batlantirish, shu jumladan meva-sabzavot va yem-xashak ekinlarini ko‘paytirish
imkonini beradi. Bu o°‘z navbatida qishloq xo‘jaligi ishlab chiqarishining umumiy hajmini hamda
agrar sektorning eksport salohiyatini oshirishga imkon beradi.

